Fit-Tribunal ta’ Revizjoni Amministrattiva
(Att dwar it-Taxxa fuq I-Income - Kap.123 tal-Ligijiet ta’ Malta)
(Att dwar I-Amministrazzjoni tat-Taxxa - Kap.372 tal-Ligijiet ta’ Malta)
Magistrat
Dr. Gabriella Vella B.A., LL.D.

Rikors Nru. 82/2020VG
Moderate Limited
Vs
Kummissarju tat-Taxxi
INlum 4 ta’ April 2022
It-Tribunal,

Ra r-Rikors ipprezentat mis-soc¢jeta Moderate Limited fid-9 ta’ Ottubru 2020 permezz ta’
liema titlob li t-Tribunal ihassar ghal kollox u in toto d-decizjoni tal-Kummissarju tat-Taxxi
li a bazi taghha, permezz ta’ Avviz ta’ Talba Ghall-Hlas datat 15 ta’ Settembru 2020, hija giet
interepellata thallas is-somma ta’ €100,495 bhala taxxa, taxxa addizzjonai w interessi, bl-
ispejjez kontra I-Kummissarju tat-Taxxi;

Ra 1-Avviz ta’ Talba Ghall-Hlas datat 15 ta’ Settembru 2020 anness mar-Rikors promotur
markat Dok. “X” a fol. 2 tal-process;

Ra r-Risposta tal-Kummissarju tat-Taxxi permezz ta’ liema jopponi ghat-talba tas-socjeta
Rikorrenti u jitlob li l-istess tigi michuda, bl-ispejjez kontra taghha, in bazi ghas-segwenti
ragunijiet: (i) in linea preliminari, il-proceduri istitwiti mis-socjeta Rikorrenti huma rriti u
nulli stante li 1-gbir ta’ taxxa, bhal kwalunkwe dejn iehor, huwa regolat mill-Ligi Civili u 1-
kompetenza tat-Tribunal ta’ Revizjoni Amministrattiva ma tistax tigi estiza ghal vertenzi
bhal dik odjerna. B’'dawn il-proceduri s-so¢jeta Rikorrenti qed tikkontesta Avviz ta’ Talba
ghall-Hlas mahrug ai termini ta’ I-Artikolu 44(2A)(¢) tal-Kap.372 tal-Ligijiet ta’ Malta,
kontestazzjoni din li ma taqax taht il-kompetenza tat-Tribunal ta’ Revizjoni
Amministrattiva; (ii) subordinatament u minghajr pregudizzju, it-talbiet tas-soc¢jeta
Rikorrenti huma infondati fil-fatt u fid-dritt stante li l-ammont mitlub permezz ta’ 1-Avviz
ta’ Talba Ghall-Hlas datat 15 ta’ Settembru 2020 ghas-snin ta’ stima 2012 u 2013 huwa dak
dikjarat mis-socjeta Rikorrenti tramite I-formoli tat-taxxa mibghuta minnha stess b'mod
elettroniku fit-22 ta’ Awwissu 2013 u fl-20 ta’ Novembru 2014 u l-ammont mitlub permezz
ta’ l-imsemmi Avviz ta’ Talba Ghall-HIlas ghas-snin ta’ stima 2014 sa’ 2019, huwa bbazat fuq
stima (estimation) tal-Kummissarju tat-Taxxi stante li s-so¢jeta Rikorrenti ma bghatetx il-
formoli tat-taxxa taghha hekk kif obbligata taghmel ai termini ta’ 1-Atti dwar it-Taxxi;



Ra li fid-dawl ta’ 1-e¢cezzjoni tan-nuqqas ta’ kompetenza sollevata mill-Kummissarju tat-
Taxxi, giet ordnata l-inverzjoni tal-provi, b’dana li jibda 1-ewwel bil-provi l-Kummissarju tat-
Taxxi, limitatament ghal din l-istess ec¢¢ezzjoni;

Ra l-affidavit ta’ Emanuel Mangion, rapprezentant tal-Kummissarju tat-Taxxi, u d-
dokumenti annessi mieghu esebiti mill-istess Kummissarju tat-Taxxi, markati bhala Dok.
“A” u Dok. “EM1” u Dok. “EM2”, permezz ta’ Nota pprezentata fl-14 ta’ Mejju 2021 a fol. 21
sa’ 25 tal-process u sema’ x-xhieda ta’ Emanuel Mangion moghtija waqt is-seduta ta’ 1-1 ta’
Lulju 20212;

Sema’ t-trattazzjoni orali da parte tad-difensuri tal-partijiet kontendenti;
Ra l-atti kollha tal-kawza;
Ikkonsidra:

Permezz ta’ Avviz ta’ Talba Ghall-Hlas datat 15 ta’ Settembru 20203, il-Kummissarju tat-
Taxxi interpella lis-so¢jeta Rikorrenti thallas is-somma komplessiva ta’ €100,495 bhala
taxxa, taxxa addizzjonali w interessi ghas-snin ta’ stima 2012 sa’ 2019, l-imsemmija snin ta’
stima inkluzi. Bil-proc¢eduri odjerni s-socjeta Rikorrenti tikkontesta t-talba ghall-hlas
avvanzata mill-Kummissarju tat-Taxxi u titlob li t-Tribunal ihassar in toto d-decizjoni tal-
Kummissarju li a bazi taghha avvanza tali interpellazzjoni ghall-hlas. Hija tibbaza t-talba
taghha fuq il-premessa li ebda ammont ta’ taxxa ma huwa minnha dovut lill-Kummissarju
tat-Taxxi stante li ilha wieqfa minghajr ma kienet ged topera ghal dawn l-ahhar ghaxar
snin cirka u konsegwentement mhux talli ma hemm ebda dhul taxxabbli izda addirittura
ma kien hemm ebda dhul ta’ xejn.

II-Kummissarju tat-Taxxi jopponi ghat-talba tas-soc¢jeta Rikorrenti u jitlob li l-istess tigi
michuda in bazi ghas-segwenti ragunijiet: (i) in linea preliminari, il-proceduri istitwiti mis-
soc¢jeta Rikorrenti huma rriti u nulli stante li I-gbir ta’ taxxa, bhal kwalunkwe dejn iehor,
huwa regolat mill-Ligi Civili u l-kompetenza tat-Tribunal ta’ Revizjoni Amministrattiva ma
tistax tigi estiza ghal vertenzi bhal dik odjerna. B’dawn il-proc¢eduri s-soc¢jeta Rikorrenti ged
tikkontesta Avviz ta’ Talba ghall-Hlas mahrug ai termini ta’ 1-Artikolu 44(2A)(¢) tal-Kap.372
tal-Ligijiet ta’ Malta, kontestazzjoni din li ma taqax taht il-kompetenza tat-Tribunal ta’
Revizjoni Amministrattiva; (ii) subordinatament u minghajr pregudizzju, it-talbiet tas-
socjeta Rikorrenti huma infondati fil-fatt u fid-dritt stante li I-ammont mitlub permezz ta’ 1-
Avviz ta’ Talba Ghall-Hlas datat 15 ta’ Settembru 2020 ghas-snin ta’ stima 2012 u 2013 huwa
dak dikjarat mis-soc¢jeta Rikorrenti tramite I-formoli tat-taxxa mibghuta minnha stess
b'mod elettroniku fit-22 ta’ Awwissu 2013 u fl-20 ta’ Novembru 2014 u l-ammont mitlub
permezz ta’ l-imsemmi Avviz ta’ Talba Ghall-Hlas ghas-snin ta’ stima 2014 sa’ 2019, huwa
bbazat fuq stima (estimation) tal-Kummissarju tat-Taxxi stante li s-so¢jeta Rikorrenti ma
bghatetx il-formoli tat-taxxa taghha hekk kif obbligata taghmel ai termini ta’ 1-Atti dwar it-
Taxxi.

B’din id-decizjoni qed tigi trattata u deciza l1-ec¢cezzjoni tan-nuqqas ta’ kompetenza sollevata
mill-Kummissarju tat-Taxxi.

Mill-affidavit ta’ Emanuel Mangion4, li oltre d-dokumenti esebiti minnu u l-kontro-ezami
tieghu huwa l-unika prova li tressqet f'dawn il-proceduri, jirrizulta li 1-Avviz ta’ Talba ghall-

1Vide verbal tas-seduta tal-21 ta’ Jannar 2021.
2 Fol. 28 sa’ 32 tal-process.

3 Dok. “X” a fol. 2 tal-process.

4 Dok. “A” a fol. 22 tal-process.



Hlas fil-konfront tas-so¢jeta Rikorrenti nhareg ghaliex Moderate Limited iddikjarat id-dhul
taghha ghas-snin 2012 u 2013 tramite l-formoli tat-taxxa mibghuta minnha b'mod
elettroniku fit-22 ta’ Awwissu 2013 u fl-20 ta’ Novembru 2014 rispettivament izda, baqghet
ma hallsitx l-ammont ta’ taxxa dikjarat u dovut lill-Ufficcju tal-Kummissarju tat-Taxxi a
bazi ta’ l-istess dikjarazzjonijiet. Nghid illi l-istess kumpannija nagset milli tibghat il-
formoli tat-taxxa taghha ghas-snin ta’ stima 2014 u 2019, ghalhekk [-Ufficéju tal-
Kummissarju tat-Taxxi hareg stimi (estimations) fir-rigward ta’ l-istess kumpannija.

Is-so¢jeta Rikorrenti ma cahditx u langas ressqet ebda prova kontra I-fatt li ghas-snin ta’
stima 2012 u 2013 hija ssottomettiet b’mod elettroniku 1-formoli ta’ taxxa taghha izda
baqghet ma hallsitx it-taxxa minnha stess dikjarata u lanqas ¢ahdet li ghas-snin ta’ stima
2014 sa’ 2019 ma ssottomettietx il-formoli tat-taxxa taghha, anzi targumenta li matul dawk
is-snin hija ma kenitx qed topera u allura ma kellha ebda dhul, wisq inqas dhul taxxabbli,
x’tiddikjara.

Al termini ta’ 1-Artikolu 35(1) tal-Kap.372 tal-Ligijiet ta’ Malta kull persuna illi, aggravata
bi stima maghmula dwarha, ma tkunx ftehmet mal-Kummissarju kif mahsub fis-
subartikolu (4) ta’ l-artikolu 33 tista’ taghmel, fi zmien tletin gurnata wara d-data tan-
notifika lilha ta’ avviz tar-rifjut tal-Kummissarju li jemenda l-istima kif mixtieq, appell
kontra dik l-istima lit-Tribunal ta’ Revizjoni Amministrattiva. Minn dan il-provvediment
tal-Ligi johrog ferm car li l-kompetenza tat-Tribunal hija fir-rigwarda ta’ stimi mahruga
mill-Kummissarju tat-Taxxi fil-konfront ta’ taxpayer.

Il-hrug ta’ stimi mill-Kummissarju tat-Taxxi ghas-sena ta’ stima 1999 u ghas-snin ta’ stima
sussegwenti huwa regolat bl-Artikolu 31 tal-Kap.372 tal-Ligijiet ta’ Malta. Is-subartikolu
(1) ta’ l-imsemmi artikolu tal-Ligi jipprovdi li meta persuna tkun baghtet prospett ta’ l-
income skond l-artikolu 10 li jinkludi stima personali ghas-sena ta’ stima 1999 jew ghal xi
sena ta’ stima sussegwenti, il-Kummissarju ghandu jiddetermina l-income taxxabbli, it-
taxxa li ghandha tithallas fuqu u t-taxxa li ghandha tithallas, jew li ghandha tithallas lura
lil dik il-persuna ghal dik is-sena ta’ stima fdawk l-ammonti indikati minn dik il-persuna
fl-istima personali, billi jsiru dawk il-korrezzjonijiet aritmetici li jkunu mehtiega fuq il-bazi
ta’ l-informazzjoni li jkun hemm fdak il-prospett. Is-subartikolu (3) ta’ l-istess imsemmi
artikolu tal-Ligi jipprovdi li meta persuna ma tkunx baghtet prospett ta’ [-income ghas-
sena ta’ stima 1999 jew ghal xi sena sussegwenti u ma tkunx ghamlet ghazla taht l-artikolu
12 jew, ghalkemm tkun ghamlet ghazla bhal dik hija, wara li jkun inghatalha avviz mill-
Kummissarju sabiex taghmel prospett kif provdut fl-artikolu 13, tonqos milli tipprezenta
[-prospett, u I-Kummissarju jkun tal-fehma li dik il-persuna tkun suggett ghall-hlas tat-
taxxa, huwa jista’ jiddetermina l[-ammont tat-taxxa li ghandha tithallas minn dik il-
persuna ghal dik is-sena ta’ stima fuq il-bazi ta’ kalkolu li jsir b’dak il-mod u b’dak il-
metodu kif il-Kummissarju jqis li jkun xieraq minghajr pregudizzju ghal xi responsabbilta
xortohra mgarrba minn dik il-persuna minhabba fin-nuqqas jew it-traskuragni tieghu li
jibghat prospett. Is-subartikolu (3A) ta’ dan l-artikolu tal-Ligi jipprovdi li meta tkun
saret stima (fit-test Ingliz estimate) fic-¢irkostanzi msemmija fis-subartikolu (3) u I-
prospett tkun ghadu ma giex ikkunsinnat, il-Kummissarju jista’ jaghmel stima taht id-
disposizzjonijiet tas-subartikolu (5) fuq il-persuna involuta, minghajr il-htiega li jkun
qabel avza lil dik il-persuna li tkun qed issir inkjesta dwar id-dikjarazzjonijiet ta’ taxxa li
jaghmel u kull passiv li jkollu. Is-sub-artikolu (5) ta’ l-istess artikolu tal-Ligi jipprovdi li:
meta [-Kummissarju jkun jidhirlu li t-taxxa li ghandha tithallas minn persuna ghas-sena
ta’stima 1999 jew ghal xi sena ta’ stima sussegwenti tkun giet determinata fammont inqas
minn dak li kellu jigi ntaxxat, il-Kummissarju jista’ wara li jqis dawk il-prospetti, kotba
Jjew provi ohra, jekk ikun hemm, li jistghu jingiebu quddiemu jew jinksibu minnu, skond [-
ahjar gudizzju tieghu jaghmel stima ta’ [-income taxxabbli ta’ dik il-persuna, it-taxxa li
ghandha tithallas, jew li ghandha tithallas lura lil dik il-persuna ghal dik is-sena ta’ stima,

u meta lI-Kummissarju wara li jkun ghamel stima jkun tal-fehma li xi taxxa tkun giet
stmata fammont ingas minn dak li kellu jigi intaxxat, huwa jista’, bl-istess mod, jaghmel
stima jew stimi addizzjonali...

Ghalkemm dawn il-provvedimenti kollha jittrattaw dwar kif il-Kummissarju tat-Taxxi jista’
jistma t-taxxa qual’ volta dovuta mit-taxpayer, mhux kull wahda mi¢-cirkostanzi hija
meqjusa bhala stima u kwindi appellabbli quddiem it-Tribunal ta’ Revizjoni
Amministrattiva ai termini ta’ I-Artikolu 35(1) tal-Kap.372 tal-Ligijiet ta’ Malta. Di fatti s-
subartikolu 9 ta’ l-Artikolu 31 tal-Kap.372 tal-Ligijiet ta’ Malta jipprovdi li
determinazzjoni li ssir skond is-subartikoli (1), (2) u (3) m’ghandhiex tittiehed bhala stima
ghal xi wiehed mill-ghanijiet ta’ [I-Atti dwar it-Taxxi.

oooooo

immedjatament evidenti li dan it-Tribunal ma huwiex kompetenti biex jittratta u
jiddetermina l-ilment tas-so¢jeta Rikorrenti u dana billi: (i) in kwantu rigwarda s-snin ta’
stima 2012 u 2013, il-pretensjoni tal-Kummissarju tat-Taxxi hija ghall-hlas ta’ taxxa
dikjarata mill-istess so¢jeta fil-formoli ta’ taxxa taghha ghall-imsemmija snin ta’ stima, izda
li bagghet ma thallsitx minnha; u (ii) in kwantu rigwarda s-snin ta’ stima 2014 sa’ 2019, il-
Kummissarju tat-Taxxi evidentement ghamel determinazzjoni ai termini ta’ 1-Artikolu 31(3)
tal-Kap.372 tal-Ligijiet ta’ Malta stante li s-so¢jeta Rikorrenti ma ssottomettietx il-formoli
ta’ taxxa taghha, u tali determinazzjoni ai termini tal-Ligi stess ma hijiex u ma ghandhiex
tigi ikkunsidrata bhala stima ai ghal xi wiehed mill-ghanijiet ta’ 1-Atti dwar it-Taxxi.

Raggunta din il-konkluzjoni, u cioe li t-Tribunal ma huwiex kompetenti biex jittratta u
jiddetermina t-talba avvanzata mis-so¢jeta Rikorrenti bir-Rikors ipprezentat fid-9 ta’
Ottubru 2020, it-Tribunal ihoss li ghandu jiddetermina jekk hemmzx lok ghall-applikazzjoni
ta’ 1-ewwel proviso ta’ 1-Artikolu 741(b) tal-Kap.12 tal-Ligijiet ta’ Malta. L-Artikolu 741(b)
tal-Kap.12 tal-Ligijiet ta’ Malta jipprovdi li l-ec¢éezzjoni ta’ l-inkompetenza tal-qorti tista’
tinghata ... (b) meta, ghalkemm ta’ gurisdizzjoni tal-qrati ta’ Malta, il-kawza tingieb
quddiem qorti diversa minn dik li ghandha tiehu konjizzjoni taghha: Izda jekk il-qorti
tikkunsidra li l-eccezzjoni hi gustifikata, il-qorti ghandha, permezz ta’ Digriet in camera, li
ma jkunx appellabbli, tordna li l-atti tal-proceduri jigu trasferiti lill-qorti, bord jew
tribunal li [-qorti tikkunsidra li ghandhom jiehdu konjizzjoni ta’ dik il-kawza.

Fil-kaz in ezami t-Tribunal ma jqisx li I-imsemmi provvediment tal-Ligi jsib applikazzjoni
fil-kaz in ezami u dana billi sa’ dan l-istadju - ossia sa’ l-istadju tal-hrug ta’ 1-Avviz tat-Talba
ghall-Hlas - il-Kummissarju tat-Taxxi ghadu ma iddeduciex il-pretensjonijiet tieghu fil-
konfront tas-so¢jeta Rikorrenti quddiem il-Qrati ta’ kompetenza civili. In fatti biex dan
isehh, hekk kif provdut fl-Artikolu 44(1) u (2A) tal-Kap.372 tal-Ligijiet ta’ Malta, il-
Kummissarju tat-Taxxi jrid iressaq il-pretensjonijiet tieghu fil-konfront tat-taxpayer
permezz ta’ att gudizzjarju. Fil-fehma tat-Tribunal huwa se mai f'dak l-istadju li tiskatta 1-
kompetenza tal-Qrati Civili u ¢ertament mhux qabel. Hawn it-Tribunal irid jaghmilha ¢ara
li mhux ged jidhol fil-kwistjoni dwar jekk is-so¢jeta Rikorrenti ghandhiex o meno
pretensjonijiet u oggezzjonijiet kontra t-talba ghall-hlas tal-Kummissarju tat-Taxxi li jistghu
jintlagghu b’success mill-Qorti ta’ kompetenza ¢ivili imma semplicement ged jghid li fdan
l-istadju tal-vertenza bejn is-socjeta Rikorrenti u I-Kummissarju tat-Taxxi, il-kaz in ezami
ma jistax u ma ghandux jigi trasmess lill-Qorti ta’ kompetenza ¢ivili.

Apparte minn hekk u partikolarment in kwantu rigwarda s-snin ta’ stima 2014 sa’ 2019, mill-
affidavit ta’ Emanuel Mangion johrog car x’tista’ taghmel is-so¢jeta Rikorrenti biex jiskatta
l-mekkanizmu ghall-aggustament ta’ 1-istimi (estimations) determinati fil-konfront taghha,
u cioe billi tissottometti I-formoli ta’ taxxa taghha ghall-imsemmija snin ta’ stima ghall-fini
li tiddikjara d-dhul taghha skond il-Ligi.



Fid-dawl ta’ dan kollu osservat jirrizulta li t-Tribunal huwa tenut jastjeni milli jiehu
konjizzjoni tat-talbiet tas-so¢jeta Rikorrenti.

Ghal dawn ir-ragunijiet it-Tribunal, filwaqt li jilga’ 1-ec¢ezzjoni preliminari tal-Kummissarju
tat-Taxxi, jiddikjara li ma huwiex kompetenti biex jittratta u jiddetermina t-talba avvanzata
mis-so¢jeta Rikorrenti bir-Rikors ipprezentat fid-g ta’ Ottubru 2020 u ghaldagstant jastjeni
milli jiehu konjizzjoni ulterjuri ta’ I-istess imsemmi Rikors.

L-ispejjez ta’ dawn il-proceduri ghandhom jigu sopportati interament mis-socjeta
Rikorrenti.

MAGISTRAT

DEPUTAT REGISTRATUR



